
వీరంబు గోమేధికారోపితస్ఫూర్తి, భయము వైదూర్యశోభామిషమున

భీభత్స మింద్రనీలాభాగుణంబున, శాంతి నిర్మలహీర కాంతిగతుల



	 







	తే.	
నద్భుతము పుష్యరాగరాగాపదేశ, విలసితంబున సాకారవృత్తిఁ గాంచి

నవరసంబులు వొల్చు నీ భవనవీథిఁ, బ్రబల సుబలనృసింహ యోబయనృసింహ.

	క.	
[1]కరుణాభయబీభత్సము, ఖరసంబులు శోకభీతిగాఢజుగుప్సా

కరములు గా నరసము లై, తిర మగు నె ట్లన్న దీనిఁ దెలిపెద వరుసన్.

	ఉ.	
భావ మలంక్రియాగుణవిభాసిత మై వికసద్రసోదయ

శ్రీవినివారితేతరవిశేషనివేదన మై యెలర్ప నీ

వావిరి దుఃఖ మైన సుఖవైభవ మైన విటీవిటాలియం

దావలఁ బూర్ల మై సహృదయాత్మలఁ గేవలహర్ష మై తగున్.

	తే.	
అలపదార్థంబు లగువిభావానుభావ, సాత్త్వికాదులఁ గూడి రసత్వ మొందు

నవనిభావంబు వాక్యార్థ మనఁగ నెగడి, తంతువుల గూడి పట మనఁ దనరుకరణి.

	మ.	
రమణీయోల్బణతాసమేత మగు నీరత్యాదిభావాబ్ధిలో

నమరం బుట్టుచు మున్గుచుం దగుఁ దరంగారూఢి సంచారిసం

ఘము లేతత్ప్రతిపన్న మౌరసము తత్కాలంబునం దైన స

త్యము రామాదులయంద నాట్యమున సభ్యావాస మై భాసిలున్.

	శా.	
లేఖేశ ప్రతిమానవైభవ భవాశ్లిష్టస్రవంతీమరు

చ్ఛాఖిస్పర్థి యశఃపరంపరపరక్ష్మాపాలకప్రాజ్యరా

జ్యాఖర్వస్మయపుంజభంజనకృపాణాకల్పకల్పాంతవే

లాఖేలత్ప్రబలార్కకర్కశమహోలంఘిప్రతాపోదయా.

అచలజిహ్వము —

	క.	
భోగాంబువాహవాహవి, భాగేహాభావు కాంగభావభవమహా

భాగమహీభాగమహా, భోగావహబాహుభోగిపుంగవభోగా.

	కవిరాజవిరాజితము.	
నిరుపమరూప దిలీప మనూపమనీతికలాపకలాపధర

స్మరణభవానుభవానిశమానితమానసపద్మ సపద్మరటి

త్కరినరఘోటకకోటికరంభితకాంతనిశాంతనిశాంతమహా

హరిహయదిక్తరణీస్ఫురణైకవిభాధికలాభకలాభననా.

	↑ కరుణభయానకభీభ, త్సరసంబులు శోకభీతి సారజుగుప్సా

					వర్గం: 	అచ్చుదిద్దబడినవి

